К ОПУБЛИКОВАНИЮ 
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын организацияяслӧн 
чуктӧс вылӧ вот серти инвестиция вот перйӧмкӧд йитчӧм 
ӧткымын юалӧм йылысь
“Коми Республика мутасын организацияяслӧн чуктӧс вылӧ вот серти инвестиция вот перйӧм йылысь” Коми Республикаса Оланпас серти Коми Республикаса Веськӧдлан котыр шуис:
1. Вынсьӧдны Коми Республика мутасын збыльмӧдан инвестиция проектъяслысь лыддьӧг, кутшӧмӧс лӧсьӧдӧны, медым перйыны организацияяслӧн чуктӧс вылӧ вот серти инвестиция вотсӧ (водзӧ – Лыддьӧг, инвестиция проектъяс), дасьтан пӧрадоксӧ, а сідзжӧ инвестиция проектъяс дорӧ корӧмъяссӧ сы могысь, медым пыртны найӧс Лыддьӧгӧ, 1 №-а содтӧд серти.
2. Индыны экономика удж сикасъяслысь лыддьӧгсӧ, кутшӧмъясӧс збыльмӧдӧмыс лоӧ инвестиция проектсӧ Лыддьӧгӧ пыртан подулӧн, 2 №-а содтӧд серти.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                           Г. Рубцова
Сыктывкар 
2020 вося ода-кора тӧлысь 29 лун 
265 № 
ВЫНСЬӦДӦМА
Коми Республикаса Веськӧдлан котырлӧн
2020 во ода-кора тӧлысь 29 лунся 265 №-а шуӧмӧн 
(1 №-а содтӧд)
Коми Республика мутасын збыльмӧдан инвестиция проектъяслысь лыддьӧг, кутшӧмӧс лӧсьӧдӧны, медым перйыны организацияяслӧн чуктӧс вылӧ 
вот серти инвестиция вотсӧ, дасьтан 
ПӦРАДОК,
а сідзжӧ инвестиция проектъяс дорӧ корӧмъяс сы могысь, 
медым пыртны найӧс Лыддьӧгӧ
1. Тайӧ Пӧрадокыс индӧ правилӧяссӧ, мый серти дасьтӧны Коми Республика мутасын збыльмӧдан инвестиция проектъяслысь лыддьӧгсӧ, кутшӧмӧс лӧсьӧдӧны, медым перйыны организацияяслӧн чуктӧс вылӧ вот серти инвестиция вотсӧ (водзӧ – Лыддьӧг, инвестиция вот перйӧм), а сідзжӧ инвестиция проектъяс дорӧ корӧмъяссӧ сы могысь, медым пыртны найӧс Лыддьӧгӧ.
2. Инвестиция проектъяссӧ, кутшӧмъясӧс кӧсйӧны пыртны Лыддьӧгӧ, бӧрйӧмсӧ котыртӧм серти да Инвестиция проектъяслӧн лыддьӧгӧ пыртӧм йылысь Коми Республикаса Веськӧдлан котырлысь помшуӧм бала дасьтӧм серти уполномочитӧм органӧн лоӧ Коми Республикаса инвестиция, промышленносьт да транспорт министерство (водзӧ – Министерство).
Министерство бердын Инвестиция проектъяс бӧрйӧм серти ведомствокостса комиссия (водзӧ – Комиссия) примитӧ инвестиция проектсӧ бӧрйӧм прӧйдитӧмаӧн (прӧйдиттӧмӧн) шуӧм йылысь да инвестиция проектсӧ Лыддьӧгӧ пыртны позянлун (позьтӧмлун) йылысь заключениесӧ.
Комиссияӧ персональнӧя пырысьясыс, сылӧн уджалан уджаланартыс вынсьӧдсьӧны быд во рака тӧлысь 1 лунысь оз сёрджык Министерстволӧн тшӧктӧдӧн, кутшӧмӧс йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын сійӧс кырымалан лунсянь 5 уджалан лун чӧжӧн.
3. Колӧ, медым Коми Республика мутасын збыльмӧдан инвестиция проектыс, кутшӧмӧс кӧсйӧны пыртны Лыддьӧгӧ, лӧсяліс татшӧм корӧмъяслы:
1) урчитны экономика удж сикасъясӧ инвестиция пуктӧмсӧ, кутшӧмъясӧс индӧма Экономика удж сикасъяслӧн лыддьӧгын, кутшӧмъясӧс збыльмӧдӧмыс лоӧ инвестиция проектсӧ Лыддьӧгӧ пыртан подулӧн, (Коми Республикаса Веськӧдлан котырлӧн 2020 во ода-кора тӧлысь 29 лунся 265 №-а шуӧм дорӧ 2 №-а содтӧд);
2) лӧсьӧдны 2020-2022 воясся периодысь подув капиталӧ инвестицияяслысь ӧтувъя планируйтан йӧрышсӧ 1 млрд шайтысь абу этшаджык;
3) урчитны шӧр средствоясса объектъяс пыртӧмсӧ, сы лыдын кутшӧмъяс пырӧны витӧд амортизационнӧй группаӧ, кутшӧмъясӧс лӧсьӧдӧма да (либӧ) ньӧбӧма, да (либӧ) ӧнъяӧдӧма, да (либӧ) выльмӧдӧма, да (либӧ) техническӧя выльмӧдӧма инвестиция проект збыльмӧдігӧн, шӧр средствоясса объектъяс кындзи, кутшӧмъяс серти вӧдитчӧны “Коми Республика мутасын организацияяслӧн эмбур вылӧ вот йылысь” Коми Республикаса Оланпаслӧн 5 статьяӧн урчитӧм вот кокньӧдъясӧн;
4) проектыс капитальнӧй вложениеяс збыльмӧдан этапын.
4. Инвестиция проектсӧ Лыддьӧгӧ пыртӧм могысь вот мынтысь, коді лӧсялӧ “Коми Республика мутасын организацияяслӧн чуктӧс вылӧ вот серти инвестиция вот перйӧм йылысь” Коми Республикаса Оланпасӧн урчитӧм корӧмъяслы (водзӧ – вот мынтысь), сетӧ Министерствоӧ ӧнія финансӧвӧй вося косму тӧлысь 1 лунсянь сора тӧлысь 15 лунӧдз татшӧм документъяс:
1) инвестиция проектсӧ Лыддьӧгӧ пыртӧм вылӧ заявка, кутшӧмӧс лӧсьӧдӧма тайӧ Пӧрадок дорӧ 1 №-а содтӧдын индӧм форма серти (заявкасӧ сетӧны бумага вылын да электроннӧя pdf форматын);
2) инвестиция проектлысь тайӧ Пӧрадок дорӧ 2 №-а содтӧдын индӧм форма серти паспорт;
3) Юридическӧй кывкутысьяслӧн ӧтувъя канму реестрысь выписка, кутшӧмӧс лӧсьӧдӧма инвестиция проектсӧ Лыддьӧгӧ пыртӧм вылӧ заявка сетан лунӧдз 30 лунысь оз водзджык;
4) оланпастэчас серти вот мынтысь нимсянь вӧчӧмторъяс вӧчӧм вылӧ мортлысь уджмогъяссӧ эскӧдысь документ (сэк, кор инӧдсӧ сетӧма мӧд мортлы – вот мынтысь нимсянь документъяс сетан да кырымалан инӧд вылӧ содтӧд эсканпас);
5) инвестиция проектӧ инвестицияяслысь йӧрышсӧ эскӧдысь документъяс:
бӧръя отчётнӧй кадпас вылӧ вося бухгалтерскӧй отчётносьтлысь копия, кутшӧмӧс эскӧдӧма юрнуӧдысьлӧн, юралысь бухгалтерлӧн либӧ мӧд чина мортлӧн кырымпасъясӧн, кодлы сетӧма бухгалтерскӧй учёт нуӧдӧм серти кывкутана могъяссӧ, да вот мынтысьлӧн печатьӧн (эм кӧ), кытчӧ пырӧма бухгалтерскӧй баланс, финансӧвӧй бӧртасъяс йылысь отчёт, на дорӧ содтӧдъяс да гӧгӧрвоӧдан записка;
инвестиция вот перйӧм вылӧ заявление сетан во водзын мунысь воысь “Внеоборотнӧй активъясӧ вложениеяс” бухгалтерскӧй учётлӧн 08 тшӧт серти оборотно-сальдовӧй ведомосьтлӧн копия Коми Республика мутасын збыльмӧдан инвестиция проект серти артмӧдан шӧр средствоясса объектъяс юкӧнын, кутшӧмӧс эскӧдӧма юрнуӧдысьлӧн, юралысь бухгалтерлӧн либӧ мӧд чина мортлӧн кырымпасъясӧн, кодлы сетӧма бухгалтерскӧй учёт нуӧдӧм серти кывкутана могъяссӧ, да вот мынтысьлӧн печатьӧн (эм кӧ). Копиясӧ сетӧны ставнас во мынтысь серти 08 тшӧт серти, сы лыдын шӧр средствояс серти тӧдмӧгъяссӧ торйӧн индӧмӧн, кутшӧмъяс пырӧны инвестиция проект збыльмӧдӧмӧ, кутшӧмӧс кӧсйӧны пыртны Лыддьӧгӧ;
абу финансӧвӧй активъясӧ инвестицияяс йылысь тӧдмӧгъяс (П-2 №-а форма);
6) тайӧ Пӧрадок дорӧ 3 №-а содтӧдын индӧм форма серти инвестиция вот перйыны планируйтан мында серти рӧштшӧт;
7) тайӧ Пӧрадок дорӧ 4 №-а содтӧдлӧн 5 пункт серти социальнӧй да сьӧмкуд окталун серти рӧштшӧт.
Тайӧ пунктын индӧм документъяс воан кадпасӧн лыддьыссьӧ документъяссӧ Министерствоӧн пасъян кадпас. Индӧм документъяссӧ пасйӧны Министерствоӧ налӧн воан лунсянь ӧти уджалан лун чӧжӧн Министерствоын урчитӧм делопроизводство правилӧяс серти.
Морт, кодӧс оланпастэчас серти уполномочитӧма збыльмӧдны вот мынтысь нимсянь вӧчӧмторъяссӧ, эскӧдӧ документъяслысь збыльлунсӧ лӧсялана заверениеӧн.
Вот мынтысь кывкутӧ сетӧм документъяслӧн да тӧдмӧгъяслӧн збыльлунысь, кутшӧмъяс сэні эмӧсь.
5. Министерство документъяс воан лун бӧрын мунысь лунсянь 7 уджалан лун чӧжӧн водзвыв донъялӧ найӧс сы серти, лӧсялӧны-ӧ найӧ (оз лӧсявны) комплектносьт, сюрӧс серти корӧмъяслы, формаяслы да сетан кадколастъяслы, кутшӧмъясӧс урчитӧма тайӧ Пӧрадоклӧн 4 пунктӧн, да дасьтӧ помшуӧм сы йылысь, мый документъясыс лӧсялӧны (оз лӧсявны) комплектносьт, сюрӧс серти корӧмъяслы, формаяслы да сетан кадколастъяслы.
Сійӧ, мый вот мынтысьӧн сетӧм документъясыс оз лӧсявны тайӧ Пӧрадоклӧн 4 пунтӧн урчитӧм корӧмъяслы, лоӧ найӧс водзӧ видлавны ӧткажитан подулӧн.
Министерство ыстӧ вот мынтысьлы гижӧм уведомлениесӧ сы йылысь, мый сы серти примитӧма помшуӧм сы йылысь, мый документъясыс оз лӧсявны комплектносьт, сюрӧс серти корӧмъяслы, формаяслы да сетан кадколастъяслы, татшӧм помшуӧм примитан лунсянь 3 уджалан лун чӧжӧн. Вот мынтысь, код серти примитӧма тайӧ абзацын индӧм помшуӧмсӧ, тырмытӧмторъяс бырӧдӧм бӧрын вермӧ выль пӧв шыӧдчыны Министерствоӧ тайӧ Пӧрадоклӧн 4 пунктӧн урчитӧм кадколастъясӧ.
Министерство документъяслӧн комплектносьт, сюрӧс серти урчитӧм корӧмъяслы, формаяслы да сетан кадколастъяслы лӧсялӧм йылысь помшуӧм примитан лунсянь 7 уджалан лун чӧжӧн донъялӧ инвестиция проектлысь окталунсӧ вот мынтысьяслӧн, кодъяс кӧсйӧны босьтны организацияяслӧн чуктӧс вылӧ вот серти инвестиция вот перйӧмсӧ, инвестиция проектъяслысь окталунсӧ донъялан пӧрадок серти (тайӧ Пӧрадок дорӧ 4 №-а содтӧд) да дасьтӧ инвестиция проект серти экспертнӧй заключение (водзӧ – Экспертнӧй заключение) форма серти, мый вынсьӧдӧма Министерствоӧн да йӧзӧдӧма сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын Министерстволӧн официальнӧй сайтын.
Министерство ыстӧ Экспертнӧй заключениесӧ да тайӧ Пӧрадоклӧн 4 пунктын индӧм документъяссӧ Комиссияӧ сійӧс дасьтан лунсянь 3 уджалан лун чӧжӧн.
6. Комиссия тайӧ Пӧрадоклӧн 5 пунктса витӧд абзацын индӧм документъяс воан лунсянь 7 уджалан лун чӧжӧн видлалӧ документъяссӧ да донъялӧ, лӧсялӧ-ӧ инвестиция проектыс тайӧ Пӧрадокӧн урчитӧм корӧмъяслы, да сетӧ инвестиция проектсӧ бӧрйӧм прӧйдитӧмаӧн (прӧйдиттӧмӧн) шуӧм йылысь да инвестиция проектсӧ Лыддьӧгӧ пыртны позянлун (позьтӧмлун) йылысь заключение (водзӧ – Комиссиялӧн Заключение). Комиссиялысь Заключениесӧ оформитӧны сёрнигижӧдӧн.
Министерство Комиссиялӧн сёрнигижӧд (водзӧ – Сёрнигижӧд) подув вылын Сёрнигижӧд оформитан лунсянь 3 уджалан лун чӧжӧн дасьтӧ  Комиссияӧн примитӧм помшуӧм йылысь гижӧм уведомлениесӧ да ыстӧ сійӧс вот мынтысьлы.
Комиссия примитӧ инвестиция проектсӧ бӧрйӧм прӧйдиттӧмӧн шуӧм йылысь да инвестиция проектсӧ Лыддьӧгӧ пыртны позьтӧмлун йылысь заключениесӧ татшӧм подувъяс серти:
инвестиция проектыс оз лӧсяв тайӧ Пӧрадоклӧн 3 пунктын индӧм корӧмъяслы;
инвестиция проектлӧн лёк окталун, мый индӧма тайӧ Пӧрадок дорӧ 4 №-а содтӧдлӧн 5 пункт серти, кутшӧмӧс петкӧдлӧма Экспертнӧй заключениеын.
Инвестиция проектсӧ Лыддьӧгӧ пыртӧм йылысь Комиссиялысь заключениесӧ оформитан лунсянь 3 уджалан лун чӧжӧн Министерство урчитӧм пӧрадокын дасьтӧ инвестиция проект Лыддьӧгӧ пыртӧм йылысь Коми Республикаса Веськӧдлан котырлысь помшуӧм бала да пыртӧ сійӧс Коми Республикаса Веськӧдлан котырӧ Коми Республикаса Веськӧдлан котырлӧн уджаланартӧн урчитӧм пӧрадокын.
Лыддьӧгӧ пыртӧны татшӧм юӧр: инвестиция проектлӧн ним, инвестиция проект збыльмӧдӧм вӧсна кывкутысь олӧмӧ пӧртысьлӧн ним, инвестиция проектлӧн тырвыйӧ дон, инвестиция проект збыльмӧдан кадколаст.
Министерство Коми Республикаса Веськӧдлан котырлысь помшуӧм примитан лунсянь 5 уджалан лун чӧжӧн гижӧмӧн юӧртӧ вот мынтысьлы сы серти примитӧм помшуӧм йылысь.
Министерство гижӧмӧн юӧртӧ вот мынтысьӧс учёт вылӧ босьтанін серти вот органъясӧ инвестиция проект Лыддьӧгӧ пыртӧм йылысь Коми Республикаса Веськӧдлан котырӧн примитӧм помшуӧм йылысь индӧм помшуӧм примитан лунсянь 5 уджалан лун чӧжӧн.
Коми Республика мутасын збыльмӧдан 
инвестиция проектъяслысь лыддьӧг, 
кутшӧмӧс лӧсьӧдӧны, медым перйыны
организацияяслӧн чуктӧс вылӧ 
вот серти инвестиция вотсӧ,
дасьтан пӧрадок, а сідзжӧ 
найӧс Лыддьӧгӧ пыртӧм могысь 
инвестиция проектъяс дорӧ корӧмъяс дорӧ 
1 №-а СОДТӦД
 Коми Республика мутасын збыльмӧдан инвестиция проектъяслӧн лыддьӧгӧ, кутшӧмӧс лӧсьӧдӧны, медым перйыны организацияяслӧн чуктӧс вылӧ 
вот серти инвестиция вотсӧ, инвестиция проект пыртӧм вылӧ
ЗАЯВКА
Коми Республика мутасын збыльмӧдан инвестиция проектъяслысь лыддьӧг, кутшӧмӧс лӧсьӧдӧны, медым перйыны организацияяслӧн чуктӧс вылӧ вот серти инвестиция вотсӧ, дасьтан пӧрадок, а сідзжӧ найӧс Лыддьӧгӧ пыртӧм могысь инвестиция проектъяс дорӧ корӧмъяс серти юридическӧй кывкутысь (водзӧ – проект вӧзйысь) ______________________
_________________________________________________________________
(юридическӧй кывкутысьлӧн тыр ним)
сетӧ бӧрйӧмӧ пырӧдчӧм вылӧ_______________________________________
_______________________________________________инвестиция проектсӧ
(инвестиция проектлӧн тыр ним)
сы могысь, медым пыртны сійӧс инвестиция проектъяслӧн лыддьӧгӧ, кутшӧмӧс лӧсьӧдӧны, медым проект вӧзйысьлы  _________________________________________________________________
индыссьӧ инвестиция вот перъян периодыс
период вылӧ сетісны организацияяслӧн чуктӧс вылӧ вот серти инвестиция вот перъян инӧд.
Проект вӧзйысь:
1) эскӧдӧ, мый инвестиция проектлӧн шӧр средствоясса объектъяс серти оз вӧдитчыны “Коми Республика мутасын организацияяслӧн эмбур вылӧ вот йылысь” Коми Республикаса Оланпаслӧн 5 статьяӧн урчитӧм вот кокньӧдъясӧн;
2) кӧсйысьӧ “Коми Республика мутасын организацияяслӧн чуктӧс вылӧ вот серти инвестиция вот перйӧм йылысь” Коми Республикаса Оланпас серти быд во, мый мунӧ инвестиция вот перйӧмӧн вӧдитчан во водзын, пыртны Коми Республика мутасын подув капиталӧ инвестицияяссӧ 15 млрд шайтысь оз этшаджык мындаын;
3) эскӧдӧ инвестиция проект, кутшӧмӧс кӧсйӧны пыртны Лыддьӧгӧ, збыльмӧдӧмкӧд йитчӧм ӧтувъя рӧскодлысь объектъяс серти, кутшӧмъясӧс водзӧ примитасны бухгалтерскӧй учёт вылӧ шӧр средствоясса объектъяс пыдди, торъя учёт нуӧдан условиеӧ кутчысьӧмсӧ;
4) эскӧдӧ, мый юӧрыс, кутшӧм эм заявкаын да сы дорӧ содтӧм документъясын, лоӧ збыльӧн;
5) оз ло паныд проект бӧрйӧмӧ пырӧдчысь йӧзӧн юӧрӧн, кутшӧм эм заявкаын да сы дорӧ содтӧм документъясын, вӧдитчӧмлы.
1. Проект вӧзйысь йылысь юӧр:
	Юридическӧй кывкутысьлӧн тыр ним
	

	Котыртан-инӧда форма
	

	Пасъян кад да ин
	

	Юридическӧй инпас
	

	Пошта инпас 
	

	Юрнуӧдысь (чин, ов, ним, вич (тырвыйӧ), йитчан телефон номер, е-mail)
	

	Йитӧд кутысь морт, коді кывкутӧ проект збыльмӧдӧм вӧсна (чин, ов, ним, вич (тырвыйӧ), йитчан телефон номер, е-mail)
	

	Вот мынтысьлӧн пас
	

	Уставнӧй капитал, млн шайт (бӧрйӧм вылӧ заявка сетан кадпас вылӧ),
	

	           сы лыдын мынтӧма, млн шайт
	

	Экономика уджлӧн торъя сикасъяс
	

	Шӧр вӧчан прӧдукциялӧн номенклатура, шӧр вӧчан уджъяслӧн, сетан услугаяслӧн лыддьӧг воысь, мый мунӧ лыддьӧгӧ пыртӧм йылысь заявка сетан во водзын, йӧрышъяссӧ индӧмӧн, млн шайт (шӧр прӧдукциялӧн/уджъяслӧн, услугаяслӧн сикасъяс серти)
	

	Лыддьӧгӧ пыртӧм йылысь заявка сетан во водзын мунысь воысь вузӧс вузалӧмысь (уджъяс, услугаяс збыльмӧдӧмысь) ӧтувъя чӧжӧс
	

	Лыддьӧгӧ пыртӧм йылысь заявка сетан во водзын мунысь воысь юӧртӧм удж сикас серти вузӧс вузалӧмысь (уджъяс, услугаяс збыльмӧдӧмысь) чӧжӧс
	

	Бӧрйӧм вылӧ заявка сетан во водзын мунысь воысь Россия Федерациялӧн сьӧмкуд системаӧ мынтӧм мынтӧмъяслӧн йӧрыш, млн шайт:
	
	
	

	сы лыдын: 
	
	
	

	Коми Республикаса республиканскӧй сьӧмкудйӧ
	
	
	

	меставывса сьӧмкудйӧ
	
	
	

	Бӧрйӧм вылӧ заявка сетан вося тӧвшӧр тӧлысь 1 лун вылӧ уджалысьяслӧн список серти шӧр лыд (сэк, кор эмӧсь филиалъяс либӧ торъя тэчас юкӧдувъяс, индыны быд юкӧдув серти), морт
	
	
	


2. Инвестиция проект серти юӧр:
2.1. Инвестиция проектлӧн дженьыд сюрӧс (проект збыльмӧдан медшӧр могсӧ да панассӧ, проект збыльмӧдан шӧр этапъяссӧ индӧмӧн).
2.2. Инвестиция проектсӧ збыльмӧдан кадколаст.
2.3. Инвестиция проектсӧ збыльмӧдан юкӧн (ЭУССК серти код).
2.4. Коми Республикаса муниципальнӧй юкӧн, кӧні збыльмӧдӧны инвестиция проектсӧ.
2.5. Инвестиция проектлӧн характер (коланасӧ пасйыны “V”):
	уджалан производствосӧ выльмӧдӧм, ӧнъяӧдӧм, техническӧя выльмӧдӧм
	

	уджалан производствосӧ паськӧдӧм
	

	экономика уджлысь выль сикас збыльмӧдӧм могысь уджалан производствосӧ выльмӧдӧм, ӧнъяӧдӧм, техническӧя выльмӧдӧм
	

	экономика уджлысь выль сикас збыльмӧдӧм могысь уджалан производствосӧ паськӧдӧм
	

	экономика уджлысь выль сикас збыльмӧдӧм могысь выль производство лӧсьӧдӧм
	

	мукӧдтор (индыны)
	


2.6. Инвестиция проект сьӧмӧн могмӧдан йӧрышъяс да ӧшмӧсъяс йылысь тӧдмӧгъяс:
	Инвестицияяслӧн ӧтувъя йӧрыш, млн шайт
	

	сы лыдын:
	

	организациялӧн аслас сьӧм
	

	организациялӧн кыскӧм сьӧм - ставнас
	

	на пиысь:
	
	
	

	заёмнӧй сьӧм
	

	канмусянь отсалан сьӧм
	

	сы лыдын:
	

	федеральнӧй сьӧмкуд тшӧт весьтӧ
	

	республиканскӧй сьӧмкуд тшӧт весьтӧ
	

	меставывса сьӧмкуд тшӧт весьтӧ
	


3. Шӧр средствояслӧн лыддьӧг, кутшӧмъяс серти организация юӧртӧ инвестиция вот перйӧмӧн вӧдитчан инӧд йылысь:
	№
	Шӧр средствояслӧн объектъясса группалӧн ним (налысь лыдсӧ индӧмӧн)
	Шӧр средствоясса объектъяслысь группасӧ баланс вылӧ босьтан во*
	Шӧр средствояслӧн объектъясса группалӧн медводдза дон,
сюрс шайт**

	1
	2
	3
	4

	
	
	
	


*сэк, кор эмбурсӧ абу на лӧсьӧдӧма да/либӧ абу ньӧбӧма, да/либӧ абу выльмӧдӧма, индыссьӧ шӧр средствояссӧ баланс вылӧ босьтны планируйтан кадпасыс.
**сэк, кор эмбурсӧ абу на лӧсьӧдӧма да/либӧ абу ньӧбӧма, да/либӧ абу выльмӧдӧма, индыссьӧ шӧр средстволӧн планируйтан медводдза доныс.
4. Инвестиция вот перъян восянь заводитӧмӧн вит воысь инвестиция проект серти Коми Республикаса ӧтувтӧм сьӧмкудйӧ вотысь воӧм сьӧм серти рӧштшӧт йӧрыш.
Юридическӧй кывкутысьӧн юрнуӧдысь______________________/О.Н.В./
Кадпас                   П.М.
Коми Республика мутасын збыльмӧдан 
инвестиция проектъяслысь лыддьӧг, 
кутшӧмӧс лӧсьӧдӧны, медым перйыны
организацияяслӧн чуктӧс вылӧ 
вот серти инвестиция вотсӧ, 
дасьтан пӧрадок, а сідзжӧ 
найӧс Лыддьӧгӧ пыртӧм могысь 
инвестиция проектъяс дорӧ корӧмъяс дорӧ 
2 №-а СОДТӦД
Инвестиция проектлӧн паспорт
ФОРМА
	1. Проектлӧн ним
	

	2. Проектсӧ дженьыда опишитӧм (медшӧр мог, могъяс, збыльмӧдан медшӧр этапъяс, проект збыльмӧдӧмысь виччысяна бӧртас)
	

	3. Муниципальнӧй юкӧн, кӧні збыльмӧдӧны проектсӧ
	

	4. Экономика уджлӧн сикас, мый серти збыльмӧдӧны проектсӧ (ЭУССК)
	

	5. Проектлӧн характер (выль стрӧитчӧм; ӧнъяӧдӧм; техническӧя выльмӧдӧм; уджалан производствосӧ паськӧдӧм)
	

	6. Проект збыльмӧдан кадколастъяс 
	

	7. Проектлӧн ӧтувъя дон (инвестицияяслӧн ӧтувъя йӧрыш СДВ-ӧн лӧсялана вося донъясын вояс серти юклӧмӧн), млн шайт,
сы лыдын:
	

	ас сьӧм (налысь сикассӧ индӧмӧн: акционернӧй капитал, пайӧн пырӧдчӧм да мукӧд)
	

	кыскӧм сьӧм (налысь сикассӧ индӧмӧн: заёмнӧй сьӧм, канмусянь отсалан сьӧм (федеральнӧй, дінму, меставывса сьӧмкудъяс) да мукӧд)
	

	8. Проект серти шӧр средствоясса объектъяссӧ пыртан йӧрыш ставнас, млн шайт,
сы лыдын 2019-2022 воясысь
	

	9. Россияса/суйӧрсайса бокӧвӧй инвестицияяс кыскыны коланлун, бокӧвӧй инвесторъяслӧн пырӧдчан условиеяс
	

	10. Отчётнӧй вося тӧвшӧр тӧлысь 1 лун вылӧ видзӧм инвестицияяслӧн йӧрыш
	

	11. Инвестицияяс видзан нырвизьяс:
Туялӧмъяс да разработкаяс нуӧдӧм
Стрӧитчӧм
Производство дасьтӧм
Оборудование да технологияяс ньӧбӧм
Лицензияяс босьтӧм
Вӧрзьӧдтӧм эмбур ньӧбӧм
Оборотнӧй сьӧм содтӧм
Мукӧд
	

	12. Проект збыльмӧдӧм вылӧ ресурсъяслӧн да инфраструктуралӧн эмлун – ресурсъяслысь ӧшмӧссӧ индӧмӧн (уджалан ресурсъяс, электроэнергия, транспорт, биару, ва ресурсъяс, сырьё ресурсъяс да мукӧд)
	

	13. Проект збыльмӧдӧм серти ньӧбан оборудованиесӧ вайысь страна
	

	14. Маркетинг боксянь юӧр
Вӧчӧм вылӧ индӧм прӧдукциялӧн характеристика
Конкурентъясӧн вӧчан прӧдукция серти верктуй
Проектлӧн мукӧд конкурентнӧй верктуй
Ньӧбысьяслӧн торъя мога шӧр группаяс 
Рыноклӧн ыджда
Рыноклӧн тенденция (содӧм, чинӧм, зумыдлун)
Виччысяна рыночнӧй пай
Шӧр предприятиеяс – конкурентъяс 
Прӧдукциясӧ экспортируйтӧм серти виччысяна йӧрыш
Экспортлӧн география
Импортнӧй поставкаяслӧн коланлун:
технологияяс
сырьё
оборудование
материалъяс
комплектующӧйяс
Меставывса вузӧс вӧчысьяслӧн прӧдукцияын / услугаясын коланлун
(индыны прӧдуктъяслысь / услугаяслысь торъя нимъяс, вонас вӧдитчан йӧрыш)
	

	15. Россия Федерацияса канму уджтаслӧн, Коми Республикаса канму уджтаслӧн ним, мый серти кӧсйӧны кыскыны федеральнӧй, республиканскӧй сьӧмкудъясысь сьӧм
	

	16. Проектсӧ збыльмӧданног (отчётнӧй кадпас вылӧ):
проектлӧн дасьлун серти тшупӧд (%-ын);
проектсӧ збыльмӧдны заводитӧмсянь отчётнӧй вося тӧвшӧр тӧлысь 1 лун вылӧ нуӧдӧм уджъяслӧн шӧр сикасъяс (проект збыльмӧдан периодъяссӧ да этапъяссӧ индӧмӧн); 
проект збыльмӧдӧмсӧ прогнозируйтӧм (быд прогнознӧй во вылӧ планируйтана удж сикасъяс да инвестиция йӧрышъяс индӧмӧн)
	

	17. Проектлӧн экономика боксянь окталун, сы лыдын:
	

	чистӧй дисконтируйтӧм чӧжӧс (NPV)
	

	чӧжӧс ваян пытшкӧсса норма (IRR)
	

	вештыны вермӧмлӧн дисконтируйтӧм кадколаст (DPP)
	

	чӧжӧс ваян индекс (PI)
	

	18. Инвестиция проектлӧн выль нырвизь
	

	19. Инвестиция проектлӧн энергия боксянь окталун да экологичносьт
	

	20. Проектлӧн социальнӧй окталун:
проект збыльмӧдан бӧртасъяс серти лӧсьӧдан уджалан местаяслӧн лыд (ставнас проект серти, сы лыдын вояс серти)
	

	колян уджалан местаяслӧн лыд;
	

	социальнӧй инфраструктура сӧвмӧдӧм; 
	

	кадръяслысь тӧдӧмлунсӧ бурмӧдӧм да найӧс выльысь велӧдӧм; 
	

	мукӧд
	

	21. Проект збыльмӧдігӧн рискъяслӧн да мытшӧдъяслӧн эмлун да найӧс опишитӧм
	


Юридическӧй кывкутысьӧн юрнуӧдысь______________________/О.Н.В./
Кадпас                   П.М.
Коми Республика мутасын збыльмӧдан 
инвестиция проектъяслысь лыддьӧг, 
кутшӧмӧс лӧсьӧдӧны, медым перйыны
организацияяслӧн чуктӧс вылӧ 
вот серти инвестиция вотсӧ, 
дасьтан пӧрадок, а сідзжӧ
найӧс Лыддьӧгӧ пыртӧм могысь 
инвестиция проектъяс дорӧ корӧмъяс дорӧ 
3 №-а СОДТӦД
Организацияяслӧн чуктӧс вылӧ 
вот серти инвестиция вот перйыны планируйтан мында серти
РӦШТШӦТ
	№
	Петкӧдласлӧн 
ним
	2020
во
	2021
во
	2022
во
	Ставнас

	1.
	Организацияяслӧн чуктӧс вылӧ вот арталӧм вылӧ вот база (организацияяслӧн чуктӧс вылӧ вот серти инвестиция вот перйӧмсӧ артавтӧг), сюрс шайт
	
	
	
	

	2.
	Шӧр средствоясса объектъяслӧн, кутшӧмъяс пырӧны витӧд амортизационнӧй группаӧ, кутшӧмъясӧс инвестиция проект збыльмӧдігӧн лӧсьӧдӧма да (либӧ) ньӧбӧма, да (либӧ) выльмӧдӧма, да (либӧ) ӧнъяӧдӧма, да (либӧ) техническӧя выльмӧдӧма, медводдза дон да (либӧ) медводдза донлӧн вежсян ыдждалун,
сюрс шайт
	
	
	
	

	3.
	Организацияяслӧн чуктӧс вылӧ вот (организацияяслӧн чуктӧс вылӧ вот серти инвестиция вот перйӧмсӧ артавтӧг), мый воӧ Коми Республикаса республиканскӧй сьӧмкудйӧ (17% ставка серти), сюрс шайт
	
	
	
	

	4.
	Организацияяслӧн чуктӧс вылӧ вот (организацияяслӧн чуктӧс вылӧ вот серти инвестиция вот перйӧмсӧ артавтӧг), мый воӧ Коми Республикаса республиканскӧй сьӧмкудйӧ (15% ставка серти), сюрс шайт
	
	
	
	

	5.
	Организацияяслӧн чуктӧс вылӧ вот серти инвестиция вот перъян медыджыд мында, сюрс шайт
(2 стр. х 45% )
	
	
	
	

	6.
	Вот перъян период заводитчӧм вылӧ организацияяслӧн чуктӧс вылӧ вот серти артавтӧм инвестиция вот перъян коляс, сюрс шайт
	
	
	
	

	7.
	Организацияяслӧн чуктӧс вылӧ вот серти инвестиция вот перъян медпозяна мында, сюрс шайт
(3 стр. – 4 стр. )
	
	
	
	

	8.
	Вот перъян воддза периодысь организацияяслӧн чуктӧс вылӧ вот серти артавтӧм инвестиция вот перъян коляссӧ артавтӧг организацияяслӧн чуктӧс вылӧ вот серти инвестиция вот перъян мында, сюрс шайт
(5 стр. + 6 стр.) ≤ 7 стр.)
	
	
	
	

	9.
	Вот перъян период помасьӧм вылӧ организацияяслӧн чуктӧс вылӧ вот серти артавтӧм инвестиция вот перъян коляс, сюрс шайт (5 стр. + 6 стр. - 8 стр.)
	
	
	
	


Коми Республика мутасын збыльмӧдан 
инвестиция проектъяслысь лыддьӧг, 
кутшӧмӧс лӧсьӧдӧны, медым перйыны
организацияяслӧн чуктӧс вылӧ 
вот серти инвестиция вотсӧ, 
дасьтан пӧрадок, а сідзжӧ 
найӧс Лыддьӧгӧ пыртӧм могысь 
инвестиция проектъяс дорӧ корӧмъяс дорӧ 
4 №-а СОДТӦД
Вот мынтысьяслӧн, кодъяс кӧсйӧны босьтны 
организацияяслӧн чуктӧс вылӧ вот серти инвестиция вот перйӧмсӧ, инвестиция проектъяслысь окталунсӧ донъялан
ПӦРАДОК
1. Тайӧ Пӧрадокыс урчитӧ вот мынтысьяслысь, кодъяс кӧсйӧны босьтны организацияяслӧн чуктӧс вылӧ вот серти инвестиция вот перйӧмсӧ, инвестиция проектлысь окталун донъялан методикасӧ (водзӧ – Пӧрадок, окталунсӧ донъялӧм, инвестиция вот перйӧм).
2. Окталунсӧ донъялӧм серти уполномочитӧм органӧн лоӧ Коми Республикаса инвестиция, промышленносьт да транспорт министерство (водзӧ – Министерство).
3. Окталунсӧ донъялігӧн йитӧдъясыс, кутшӧмъяс артмӧны канму, коммерческӧй, инсайдерскӧй да мукӧд гуся юӧр видзӧм серти, кутшӧмъяс эмӧсь донъялӧм вылӧ сетӧм материалъясын, ладмӧдсьӧны Россия Федерацияса оланпастэчасӧн.
4. Окталунсӧ донъялӧны сы могысь, медым тӧдмавны инвестиция проектлысь водзӧ вылӧ привлекательносьтсӧ сэтчӧ пырӧдчысьяслы да йӧзкотырлы ставнас, да сійӧс збыльмӧдӧны сьӧмкуд да социальнӧй    окталунлысь муртӧсъяссӧ донъялан подув вылын.
Инвестиция проектсӧ шуӧны окталунаӧн сэк, кор сійӧ лӧсялӧ тайӧ Пӧрадоклӧн 5.1 да 5.2 пунктъясӧн урчитӧм муртӧсъяслы.
5. Инвестиция проектлӧн тайӧ Пӧрадоклӧн 4 пунктын индӧм  окталунлысь муртӧсъяссӧ арталӧны тайӧ Пӧрадоклӧн 5.1 да 5.2 пунктъяс серти.
5.1. Инвестиция проектлӧн сьӧмкуд окталун
	Д/в
№

	Инвестиция проектлысь 
сьӧмкуд окталунсӧ 
донъялан петкӧдласъяс
	Рӧштшӧт вӧчан период, 
сюрс шайт
	Став-нас 

	
	
	1-а
во
	2-ӧд
во
	3-ӧд
во
	4-ӧд
во
	5-ӧд
во
	

	1
	2
	3
	4
	5
	6
	7
	8
	

	1.
	Инвестиция проект збыльмӧдӧмысь Коми Республикаса ӧтувтӧм сьӧмкудйын чӧжӧс, ставнас
	
	
	
	
	
	

	
	сы лыдын: 
	
	
	
	
	
	

	1.1.
	Вотысь воӧм сьӧм, ставнас
	
	
	
	
	
	

	
	сы лыдын: 
(гижны вот сикасъяс серти)
	
	
	
	
	
	

	1.2.
	Коми Республикаса ӧтувтӧм сьӧмкудйӧ вотысь ӧтдор воӧм сьӧм, ставнас 
	
	
	
	
	
	

	
	сы лыдын: 
(гижны вот сикасъяс серти)
	
	
	
	
	
	

	2.
	Канмусянь отсалан сьӧм, кутшӧмӧс веськӧдӧны инвестиция проект збыльмӧдӧм вылӧ (Коми Республикаса республиканскӧй сьӧмкудйӧ мынтӧмъяс серти вот преференцияясӧн да канмусянь ладмӧдан мукӧд формаӧн)
	
	
	
	
	
	

	
	сы лыдын: 
(гижны канмусянь ладмӧдан формаяс серти да вот сикасъяс серти)
	
	
	
	
	
	

	3.
	Проектлӧн сьӧмкуд окталун
(1 стр. -2 стр.)
	
	
	
	
	
	
	


Инвестиция проектсӧ лыддьӧны инвестиция проектлӧн сьӧмкуд окталунлӧн муртӧслы лӧсяланаӧн сэк, кор инвестиция вот перйӧмсӧ сетан восянь заводитӧмӧн вит во чӧжӧн инвестиция проект збыльмӧдӧмысь Коми Республикаса республиканскӧй сьӧмкудйӧ вотысь воӧм сьӧм серти рӧштшӧт йӧрышыс вевтыртӧ проект серти рӧштшӧт мындасӧ (3 стрӧка > 0).
5.2. Инвестиция проектлӧн социальнӧй окталун:
	Д/в№ 
	Донъялан муртӧс
	Бальнӧй шкала серти донъялӧм

	1
	2
	3

	1.
	Инвестиция проектыс лӧсялӧ 2035 воӧдз период вылӧ Коми Республикаӧс социальнӧй да экономика боксянь сӧвмӧдан стратегиялӧн медшӧр верктуйяслы, мый вынсьӧдӧма Коми Республикаса Веськӧдлан котырлӧн 2019 во косму тӧлысь 11 лунся 185 №-а шуӧмӧн
	1

	2.
	Инвестиция проект збыльмӧдӧмыс урчитӧ транспорт инфраструктура объектъяс стрӧитӧмӧн (выльмӧдӧмӧн) Коми Республикаса ылі да сьӧкыда воӧдчан местаясын меститчысь олан пунктъясын транспортӧн воӧдчыны позянлун кыпӧдӧмсӧ
	1

	3.
	Инвестиция проектӧн урчитӧма проектсӧ збыльмӧдӧм серти уджалан местаяс, кутшӧмъясӧс вермӧны бырӧдны, видзан мероприятиеяс
	0,5

	4.
	Инвестиция проектӧн урчитӧма Коми Республикаса ӧти профиля мутас юкӧнъяслысь экономика диверсифицируйтан юкӧнъясын выль уджалан местаяс лӧсьӧдӧм
	1

	5.
	Инвестиция проектӧн урчитӧма выль уджалан местаяс лӧсьӧдӧм:
	

	5.1.
	50-ысь этшаджык выль уджалан места
	0,3

	5.2.
	50-сянь 100-ӧдз выль уджалан места
	0,5

	5.3.
	100-ысь унджык выль уджалан места
	1

	6.
	Инвестиция проектӧн урчитӧма вермытӧмъясӧс уджӧн могмӧдӧм
	1

	7.
	Инвестиция проектӧн урчитӧма Коми Республика мутасын олысь йӧзсӧ удж вылӧ босьтӧмсӧ
	1


Инвестиция проектсӧ лыддьӧны инвестиция проектлӧн социальнӧй окталунлӧн муртӧслы лӧсяланаӧн сэк, кор инвестиция проектлысь социальнӧй окталунсӧ донъялан торъя мога петкӧдласъяслӧн кывкӧрталана (ӧтувъя) значениеыс лоӧ 2 баллысь оз этшаджык.
Коми Республикаса Веськӧдлан котырлӧн
2020 во ода-кора тӧлысь 29 лунся 265 №-а шуӧм дорӧ
2 №-а СОДТӦД
Экономика удж сикасъяслӧн
ЛЫДДЬӦГ,
кутшӧмъясӧс збыльмӧдӧмыс лоӧ подулӧн, медым инвестиция проектсӧ  пыртны Коми Республика мутасын збыльмӧдан инвестиция проектъяслӧн лыддьӧгӧ, кутшӧмӧс лӧсьӧдӧны, медым перйыны организацияяслӧн 
чуктӧс вылӧ вот серти инвестиция вотсӧ
“Кытӧм текстильнӧй материалъяс да наысь изделиеяс вӧчӧм, паськӧм кындзи”;
“Древесина пилитӧм да стружитӧм”; 
“Фанера, пуысь фанерованнӧй панельяс да слӧя сэтшӧм жӧ материалъяс, древесинаысь да мукӧд древесина кодь лоӧм материалысь древеснӧй плитаяс вӧчӧм”;
“Пуысь мукӧд изделие вӧчӧм”;
“Пуысь мукӧд стрӧитчан конструкция да столярнӧй изделиеяс вӧчӧм”;
“Целлюлоза да пу сорас вӧчӧм”;
“Бумага да картон вӧчӧм”;
“Гофрированнӧй бумага да картон, бумагаысь да картонысь тара вӧчӧм”;
“Хозяйственно-бытӧвӧй да санитарно-гигиеническӧй могъяс вылӧ бумагаысь изделиеяс вӧчӧм”;
“Мусирысь изделиеяс вӧчӧм”;
“Вольсалӧм вылӧ блокъяс, стеклоблокъяс, плитаяс да прессуйтӧм либӧ отформируйтӧм стеклӧысь мукӧд изделие вӧчӧм, кутшӧмъясӧн вӧдитчӧны стрӧитчигӧн; витражъяс вылӧ стеклӧ вӧчӧм; блокъясӧн, плитаясӧн да сэтшӧм жӧ нога формаясӧн уна ячейкаа стеклӧ либӧ пеностеклӧ вӧчӧм”;
“Кирпич, черепица да сотӧм сёйысь мукӧд стрӧитчан изделие вӧчӧм”;
“Цемент вӧчӧм”;
“Стрӧитчӧмын вӧдитчӧм вылӧ бетонысь изделиеяс вӧчӧм”;
“Стрӧитчӧмын вӧдитчӧм вылӧ гипсӧвӧй изделиеяс вӧчӧм”;
“Природнӧй асфальт либӧ битум подув вылын битуминознӧй сорасъяс, мусирысь битум, минеральнӧй сиръяс либӧ налысь варъяс вӧчӧм”;
“Алюминий вӧчӧм”;
“Мукӧд уна рӧма кӧртулов вӧчӧм”;
“Стрӧитчӧм вылӧ сӧвтас кыпӧдан кранъяс вӧчӧм”;
“Видз-му да вӧр овмӧслы машинаяс да оборудование вӧчӧм”;
“Пу обработайтан станокъяс вӧчӧм”;
“Из шом перйӧм”;
“Уль мусир да мусир (попутнӧй) биару перйӧм”;
“Алюминия сырьё восьсӧн перйӧм”;
“Титаномагниевӧй сырьё перйӧм да бурмӧдӧм”;
“Дона металл руда да лыаяс перйӧм (зарни, эзысь да платина чукӧрысь металлъяс)”;
“Кӧрт шом перйӧм да бурмӧдӧм”;
“Природнӧй биару да биару конденсат перйӧм”;
“Шыбласъяс обработайтӧм да иналӧм”;
“Химическӧй веществояс да химическӧй прӧдуктъяс вӧчӧм”.
Габова 26494

